
                                                                                                                                         
 

                                                                                                                                            COMUNU DE QUARTU S. ALENI  
 

  Progetu finantziau cun su dinai de sa Regione Autònoma de Sardigna cunformas a sa L. 482/99 e a sa L.R. 22/2018.                                             

 

 

ADOTZIONE ÀREAS BIRDES IN TZITADE: 

CANDIDADURAS ABERTAS PRO TZITADINOS, 

COMITADOS E ASSÒTZIOS 

Stop a is àreas egadas in tzitade. Cale si siat gana si pigare cura de un'ispàtziu birde comunale dae como 

in susu s'at a pòdere fàghere, inoltrende un'ispetzìfica recherta a traessu de su portale de 

s'amministratzione. 

Quartu devenit una tzitade prus bella, prus birde e prus curada. Sa Giunta Comunale at in manera 

reghente aprovadu s'elencu agiornadu de is àreas destinadas a birde pùblicu chi podent èssere adotadas 

dae tzitadinos, assòtzios, condomìni, comitados, parròchias, iscolas, etc. 

 

Is interessados ant a pòdere presentare una proposta de adotzione (de sola mantenidura opuru de assentu 

e mantenidura) de is àreas presentes in s'elencu  de cale a sa MAPA consultàbile in s'apòsita setzione de 

su giassu istitutzionale. A su matessi link, at a èssere possìbile intregare is candidaduras a s'adotzione,   

de si presentare petzi on line incarchende subra de su butone “Rechesta Online” 

 

NB 

 

S'in casu in cale is interessados chèrgiant adotare un'àrea no inclùdida in s'elencu, l'ant a pòdere 

individuare tenende cura de nde chircare sa positzione in sa matessi mapa pro nde bogare is datos 

identificativos catastales chi ant a dèvere èssere in manera netzessària inditados in sa proposta de 

adotzione on line a su fine de cunsentire a is ufìtzios is pretzisas verìficas e valutatziones. A sa proposta 

de adotzione de compilare e sutascrìere on line ant a dèvere èssere alligongiados a su mancu is sighentes 

documentos: 

 

1) Relatzione descritiva de su programa de mantenidura de s'àrea; 

 

2) Progetu de is interventos de assentu de s'àrea (petzi in casu de proposta de assentu). 



 

Is modalidades de afidamentu de is àreas, is règulas pro s'isfrutu issoro a banda de is sugetos adotantes 

e is raportos cun s'amministratzione comunale sunt descritos in su regulamentu comunale aprovadu dae 

su Cussìgiu Comunale cun deliberatzione n. 63 de su 01/07/08. 

 

Pro cale si chi siat informatzione est possìbile si girare a su Geom. Amedeo Cadelano, acanta su Setore 

Ambiente e Servìtzios Tecnològicos, v.sas Colombu, n. 179, 3° a bellu – Tel 070-86012568, de curreu 

eletrònicu: àreas.birdes@comunu.quartusantelena.ca.it 

S'adotzione de s'àrea no at a pòdere durare prus pagu de un'annu. 

 


